
Schwank in einem Akt

von Peter Gerold

Buhnenbild:

Verkaufsladen des Modehauses Gerber. Einrichtung nach Gutdinken der
Regie. Es missen aber Schaufensterpuppen, Accessoires, Kleider,
Spiegel, Kasse etc. zu sehen sein.

Inhaltsangabe:

Judith Knecht arbeitet als Verkauferin im Modehaus Gerber. Sie langweilt
sich, und der Besitzer des Modehauses bringt ihr seinen personlichen
Computer zur Weiterbildung in den Laden.

Zusammen mit dem Geschéftsleiter Peter Berger, der Hauswartin Frieda
Muller und der Kunstlerin Janine Brechbihl versucht sie, den Computer
zum Laufen zu bringen. Aber es ist eine sehr schwierige und trickreiche
Angelegenheit und natirlich geht alles schief, was auch nur schief gehen
kann. Am Schluss herrscht ein volliges Chaos, aber alles endet gut.



Wir sehen Judith Knecht im Modehaus Gerber. Sie staubt ein bisschen ab
und trallert ein Liedchen vor sich hin. Die gesamte Einrichtung sieht sehr
wohlgeordnet und gepflegt aus. Sie schaut in einen Spiegel und Uberprift
ihre Figur, aber es gibt auch da nichts auszusetzen.

Judith: (singt)

Ich putzen alles, de ganzi Taag,

ich putzen immer, was fir en Fraag?
Sotti verchauffe, alls was doo het,
und denne au sii, zu de Chunde nett.

De Scheff de seit mer, heb echli Geduld,

villicht sig eifach, nur s Watter gschuld.

Aber s chunt gar niemer, bi mir verbi,

das Gschaft chonnt gnauso, ganz gschlosse sii.

Es Gschaft bruucht Chunde, das isch doch klaar,
chunt niemer ine, denn isch es leer,

das isch nid luschtig, das isch nur tumm,

das isch langwiilig und bringt mich um.

Ich wott nid hocke, de ganz Taag doo,
wott Oppis z tue haa, suscht stirb ich noo.
Suscht muess ich chiinde, und zwar sofort,
und gange denn, anen andren Oort...

und gange denn, anen andren Oort.

Judith:  Irgendwé&nn isch au emool gnueg putzt. Mir isch es langwiilig.
Eigentlech isch es doch vill lischtiger, wenn Chunde doo sind. Aber
es lauft eifach nudt. Die einzig Abwéachslig won ich han, isch d Janine
mit irem Huetateliee deet ane. (sie schaut hindber) Janine, was
machsch grad esoo?

Janine; Ich?

Judith: Hejo, dank du. Es isch jo suscht niemert ume. (Janine erscheint mit
einem vollig verrtckten, riesigen HutDuuu, das gseet jo wider uus!
Was hesch du denn fir en Huet aa?

Janine: En Spezialhuet! Und wie gfall ich dir?

Judith: Du gfallsch mer scho guet, aber de Huet isch jo scho fascht ane a
der Gréanze.

Janine: Ane a der Granze vo waas?

Judith:  Vom guete Gschmack, dank!

Janine: Das isch doch gliich, Hauptsach, das Ziugs wiirt kauft. Isch es nid
es Supermodell?

Judith: Scho, aber es isch scho grad gar echli verruckt.
Janine: Es isch en Uuftragsaarbet.

Judith: Fir wen?

Janine: Es isch gheim.

Judith: Das isch doch gliich, wage dem chasch mer s doch gliich saage.
Jetzt sag scho.

Janine: Und du verzellsch es au sicher nid wiiter?

Judith:  (macht bedeutsame Gesterjerewoort, Hand uf s Haarz, es bliibt
under 6is.

Janine: Es isch fur.... (Sie flustert es Judith ins Ohr.)
Judith: Isch nid muglech, das isch jo de reinschti Waansinn!
Janine: Gall, es isch fascht unglaublech.

Judith: Du latgsch mi nid aa, gall?

Janine: Aber sicher need. Doo chunt doch esonen Herr i mis Ateliee und
luegt ume. Er luegt und luegt, und er isch echli schidch. Ich han iin
gfrogt, 6b ich iim choni hélffe und denn seit er, er weli es Gschank fir
de....

Judith: Ogi.

Janine: Genau. Und denn han ich iim das Modell zeigt und er het s sofort
welle mitnee.

Judith:  Du hesch jo wuirklech en aagseeni Chundschaft... mit emene
waansinnige Gschmack.

Janine: Uber de Gschmack loot sech bekanntlich striite, aber jedefalls isch
es en Gschmack, wo sech au im Portmenee guet aaftielt. Und jetzt
muess ich das Modell no schddn fertigmache, denn de Herr chunt s
moorn cho abhole. Hejo, esoo tolli Huet git s nid tberall.

Judith: Das chasch au luut saage. Git s sottigi Huet au fur Manner?

Janine: Also, dee miuessti me zeerscht no erfinde. Und seer
waarschiinlech muessti me au no dee Maa erfinde, wo sonen Huet
aaleit.

Judith:  Mach doch en Moodeshow mit luuter Huet far Manner. Eso
knackigi Models und si hettid nttt aa, ...usser de Huet.

Janine; De Huet?

Judith: ~ Und vilicht nones knapps Tangahosli. Aber wirklech nur es
chliises, dass d Luut gliich no uf de Huet lueged.

Janine: Du hesch wirklech gueti Idee. Wer weiss, vilicht mach ich das
bald. (Es klingelt und Johnny Gerber und Peter Berger komhazein.)

Gerber: (wichtig) Miini Daame, ich muess ine en uufregendi und tsserscht
froidigi Bootschaft mache. (er stellt sich in Pose.Es git es Gschank.

Peter. (abgelenkt) Aber Janine, was hand si denn doo koomisches uf em
Chopf?

Gerber: Jetzt versaued si mir doch nid miin groossen Uuftritt, Herr Berger!
(er stellt sich wieder in Posets Gschank!

Judith: Das isch doch super, ich han gaarn Gschank!

Peter: Aber lueged si doch Herr Gerber! Lueged si doch de Janine ire Huet
aa!

Gerber: (will sich nicht stéren lassenNid jetzt ! Ich han en scho gsee, es
isch en schoone Huet.

Janine: Richtig, aber de Huet isch sicher nid so wichtig wie ires Gschank.
Judith: (macht bedeutsame GestelBgrewoort, Hand uf s Haarz.

Gerber: Genau! Es Gschank! (er wird feierlich) Huatt isch namlech en ganz
en bsundere Taag. (noch feierlicher) Es isch de Taag, won ich miis
Schnaggli, miis eis und alles, miini beschti Frindin us de
einsaamschte und schwerschte Stunde tuen opfere. Es isch de Taag,
won ich miis Schnéggli em Modehuus Gerber Uberloo. (er weint
beinahe)

Judith: S Schnaggli?



Gerber: Ganz genau. Miis Schnéaggli. Das isch dank de Schmuusename
fur miin Kompiuuter, won ich scho sid sachs Joor han. Miin
Kompiuuter, won ich draa miini Rachnige schriibe, miini Buechhaltig
mache, miini Spiili spile, churzum, miis Schnéggli. Und jetzt dorfs is
Moodehuus choo und sii dérfed de Kompiuuter bruuche und leere,
was me mit emene Kompiuuter alles chan mache.

Judith: S Schnéaggli isch fur mich?

Gerber: Fur sii, Judith. Und fir s Gschatft. Ich han mer drum téankt, dass si
amigs chond draa schaffe, wenn im Lade wenig lauft. De Kompiuuter
het es Lernprogramm fiir Sekretaarinne und ich chan ine amigs au
derbi halffe.

Judith: Das isch aber wirklech néatt, denn grad hiitt isch es mir es bitzli
langwiilig gsii.

Gerber: Gseend si. De MOonsch muess sich immer wiiterbilde, suscht isch
er nid glicklech. Und ich wott, dass sii bi 6is wirklech gliicklech sind!

Judith: (gerdhrt) Das isch scho schampar natt.

Gerber: Mir hand de Kompiuuter scho dussen im Auto. Jetzt miend mer
0is nur no fur de richtig Platz entscheide, und denn bringed mir iin ine.

Judith: Jo, wie watris denn grad doo uf em Tisch?

Gerber: Das waéri wool nid eso guet. An eerschter Stell wammer doch
immer no disi Chleider verchauffe, nid woor?

Judith: Aber salbverstantlech, Herr Gerber. Salbverstantlech.

Gerber: Aber doo nabedraa waris ideal. Lueged, mer schiebed de Tisch
echli doo Ubere und jetzt het s scho Platz gnueg. Aber es isch vil z
staubig.

Judith: Das isch aber gar nid muglech. Ich butze doch jede Taag.

Gerber: Aber lueged si doch doo hare. Wemme gnau luegt, denn gseet
me Staub.

Judith: (beleidigt) Aber wirklech nur es bitzeli.

Janine: Doo, ich han en Lumpe und Wasser! Mer butzed besser alles
ganz genau, fur de ndi Kompiuuter! (Janine und Judith putzen mit zwei
Lappen. Die Manner schauen zu.)

Gerber: (wichtig) Das isch eis vo de wichtigschte Gsetz bim Kompiuuter.
Es mues immer staubfrei sii, denn nur scho s chliinschte Stdibli chan
zunere Panne und vilicht sogar zumene Wiirus fuere!

Janine; Zumene waas?
Judith: Emene Wiirus?

Gerber: (noch wichtiger) Emene Kompiuuterwiirus! Hand iir denn no nie vo
dene Wiire ghoort, wo sech i alli Kompiuuter ine schliiched?

Janine: Doch vo dene han ich au scho ghoort. Eine isch, zagg, innert eim
Taag dur die ganzi Walt!

Peter: Und er het sech grausam vermeert.
Judith: Das isch jo furchtbaar!
Gerber: Genau!

Judith: Ich han au dervoo ghotort, aber es Bildli han ich niened von em
gsee.

Peter. (lachelnd) Dee isch eso schnall gsii, dass si Gberhaupt e kes Bild
vonem hand chénne mache.

Judith: Soo schnall?

Peter. (macht bdsartige Gestenlit sovil Bei wienen Tuusigfiiessler, ...oder
no mee.

Gerber: (lachelnd) Sicher 10 Mool mee, als bimene Tuusigfuessler.
Judith:  Wivil wari das denn? (sie rechnen, aber sie bekommen kein Resultat)
Peter: Mee als gnueg!

Gerber: En Millionefuessler, aber nei, Judith im Aarnscht! En Kompiuu-
terwiirus isch eifach 6ppis Schlimms. Das isch, wenn 06ppis im
Kompiuuter inne isch, wo gar nid sétti drinne sii. Oppis, wo sech eso
guasi in Kompiuuter ine gschliche het. En Wiirus ebe. Wiene Grippe,
und denn foot de Kompiuuter aafo spinne, und denne stidrzt er ab.

Judith: (entsetzt)Er macht waas?

Peter: Er stulrzt ab.



Judith: Aber das isch jo furchtbaar, denn miiemmer unbedingt en bessere
Tisch naa! Ich wott doch nid, dass de schéni Kompiuuter abstiirzt.

Gerber: Abstiirze heisst nid, dass er taatsachlech uf de Boden abe gheit,
Judith.

Peter. Das mached nume Fluugzutg, Gleitschirmflitger und Baargstiiger.
Gerber: Abstilrze heisst, dass er nimme lauft.

Judith:  Also, au wenn abstiilrze gar nid abstliirze heisst, wammer doch
gliich nid, dass es passiert, oder? (Janine und Judith sdubern den Tisch
noch heftiger)

Gerber: Richtig. So, jetzt isch es dank scho suuber gnueg. Mer bringed
jetzt de Kompiuuter ine.

Judith: Halt, halt! Doo isch no en Wiirus. (sie saubert heftig)So, jetzt isch
guet.

Peter: (Er bringt einen grossen Kasten, der hinten einigeutliche An-
schlussbuchsen hat. Der Computer kann auch vobgrdimensional sein.
Er sieht nicht nach vorne und steuert direkt auf Wésmsserkibel zu. Judith
kann ihn in letzter Sekunde zur Seite reissen uner Bé&ellt den Rechner
vorsichtig auf den Tisch.)So, doo wari der eerschti Teil. (Judith und
Janine schauen ihn genau an. In d.ZwischenzeitGeiber den Monitor.)

Janine: 0o, was fir en schééne Kompiuuter!
Judith: Was &cht doo alles drinnen isch?

Gerber: Und das isch de Monitor. Gseend iir. Gseet uus wienen Farnsee,
isch aber e kene.

Judith: Und wisoo isch de Farnsee e ken Farnsee?
Gerber: Will e ke Sander chémed.

Judith:  (versteht nichts) Aa, drumm. Aber chonnti me nid gliich Farnsee
luege?

Gerber: Leider need. Oni S&nder git s e ke Farnsee.
Judith: Ach soo.

Peter: (kommt wieder herein)ynd doo hammer de Trucker.

Judith: De Trucker?

Peter. Hejo, dee truckt dank uus, was si gschribe hand. En Brief zum
Biispiil.

Judith: En richtige Brief?

Peter: Richtig!

Judith: En Brief, vo mir? Us em Kompiuuter?
Peter. Ganz genau.

Judith:  Das isch jo wunderbar. (Judith und Janine beschauen sich die ver-
schiedenen Teile ganz vorsichtig und genau. Esesm#asten, ein Monitor,
eine Tastatur, ein Drucker und eine Kiste mit Kabel

Gerber: Doo han ich no d Chischte mit allne Kabel. (er zeigt den Inhalt)
Und jedes isch ganz genau aagschribe.

Peter. Soo chdnd mer alles wider ganz genau zamesetze.

Janine: Das isch jo wunderbar. (Das Telefon klingelt. Judith nimmt ab und sie
spricht schon brav, wie sie es gelernt hat.)

Judith: Guete Taag, Doo isch s Moodehuus Gerber, Judith Knecht am
Apparaat, sii winsched? De Scheff? Dee isch grad doo, nur en
Momant. Herr Gerber, es isch fir sii.

Gerber: Doo Gerber, Moodehuus Gerber. Guete Taag? Es Probleem?
Was fiur es Probleem? D Lieferig isch vo de Polizei uufghalte woorde?
Was heisst uufghalte? So, soo! Verdaachtigi Waar? Kontrolle? Das
isch jo en Witz! Waarted si nume, ich chume grad. Ich bin i zaa
Minuute bi dich! (er hangt den Hérer aufAlso soo 6ppis. D Polizei het
Oisi noii Kollekzioon uufghalte, es sigi verdaachtigi Waar. Jetzt muess
ich sofort mit dene go rede. Peter, sii wissed jo wieme de Kompiuuter
zamesetzt. Mached sii s, es isch jo bubieifach. Ich sétti inere Stund
wider doo sii.

Peter: Kes Probleem, Herr Gerber, kes Probleem.
Gerber: Uf Widerluege mitenand.

Alle: Uf Widerluege, Herr Gerber. (Gerber schnell ab)
Judith: Bubieifach, het er gseit.

Peter: Kes Probleem. Schliesslech hammer iin bi iim diheime usenand
gnoo, und jetzt chémmer iin au sicher wider zdmesetze.

Janine: Schnéaggli seit er siim Kompiuuter.

Peter: Wenn iir wissted wie garn er de Kompiuuter het. Er isch fur iin
wienes chliises Chind. Mangisch schafft er Taag und Nacht draa und
er het tuusigi vo Stunden Aarbet i de Kompiuuter inweschtiert. Und
jetzt het er sovil Vertraue i sii, dass sii s Schnéggli dérfed bruuche.

Judith: Ich bin ganz griert.

Janine: Er isch doch en wunderbaare Maa, de Herr Gerber. En richtig
grossziigige Monsch.

Judith: Ich weiss das wiurklech z schatze.
Peter: Denn fommer aa. Jetzt setzed mir die einzelne Teili wider zame.

Judith: Und denn chan ich antlech leere mit em Kompiuuter umzgoo und
bin bald en richtigi Sekretaarin.

(Die Hauswartin Frieda Muller kommt herein. Sie tt&nen Hand-werkergurt mit
Schraubenziehern, und ein Hammer baumelt ihr hemwbis zu den Knien. Sie ist
ziemlich grobschlachtig.)

Frieda: Griessech mitenand.

Peter: QOisi Huuswartin, d Frieda Miller.
Judith/Janine: Griezi Frieda.

Frieda: Hand er en Kompiuuter kauft?

Judith: Es isch de persdonlech Kompiuuter vom Herr Gerber. Mir stelled
lin jetzt doo in Laade, und ich dorf iin bruuche.

Peter. Und ich setz iin jetzt grad zame.
Frieda: Ja&, chond sii das?

Peter: (wichtig) Aber klaar, ich han iin doch scho bim Herr Gerber diheime
usenand gnoo.

Frieda: Denn wiirt s wool e kes Probleem sii, oder?

Peter: Ke Sach. Also, das isch de Monitor, dee stelled mir doo uf de
Tisch... und das isch de Trucker, dee stelled mir ganz voorsichtig
nabedraa.... und das isch d Taschtatur, die tiemmer vor de Monitor
und de Réaschte stelled mir am beschte doohére.

Janine: Und i dere Chischte sind alli Kabel wo me muess zamestecke,
dass s Schnéaggli nachhar lauft.

Frieda: S Schnaggli?
Judith: De Kompiuuter heisst dank esoo.
Frieda: Aha.

Judith:  Soo liebs Schnaggli, jetzt chunsch es noéis Diheimen Uber. Ich
bringe dir au jede Morge en Kafi und es Gipfeli.

Peter: Aber Judith. En Kompiuuter bruucht doch e ke Kafi.

Judith:  Aber vilicht het er jo gliich Froid, wenn ich iim 0ppis bringe. Vi-licht
es Bliemli oder esoo.

Peter: Judith, daas isch en Maschine.
Judith: Ee, vilicht het au en Maschine Froid amene Bliemli.

Frieda: (Sie wuhlt inzwischen in der Kiste mit den Kabe#num.) Fur was
bruucht s acht daas?

Peter: Frieda! Langed si mer nid i die Chischte, suscht chum ich nones
durenand mit de Kabel tber!

Frieda: Ich han doch nur glueget. Das dérf me dank no, oder?

Peter. (Der Computer muss so gestellt sein, dass die Airsshlfir das Publikum
sichtbar sind.) Schoo, aber ich mues mich jetzt konzentriere. Doo sind
di verschidene Aaschlussbuchse. Wie hammer das bim Herr Gerber
diheime gmacht? Root chunt zu root, und grtien tiemer zu grien.

Frieda: He, dank sicher nid umkeert. Das isch doch ganz eifach!
Janine: Bubieifach, nid woor?

Judith: De Herr Gerber wiirt sech fréie, wenn siis Schnaggli wider lauft.
Peter: (in seine Stecker vertieffthunt s &cht esoo oder eso0?

Frieda: Root zu root, hand si gseit, oder?

Peter. Schoo, aber ghtort de Stecker jetzt &cht inne oder usse héare? Es
het doo ndmlech zwdoi Stecker. Janine, het s nones anders Kabel?

-11 -



Janine: Doo het s no es paar.

Peter: Zeig emool.

Frieda: Doo isch no es roots.

Peter: Aber das isch es need, doo bin ich mir ganz sicher.
Frieda: Probiered sis doch zeerscht. Vilicht tlitisched si sich.

Peter: Also zeiged si. (nachdenklich) Gseend si, Frieda. Doo sétti das
Kabel ine und denne sottis vo doo deet Uibere. (Alle schauen genau zu)

Frieda: Und? Goot s nid ine?
Peter. Nei, es passt need.

Frieda: (sie schiebt die anderen zur Seitejeiged si emool. Ich bin i de
Schuel scho immer guet mit séttige Sache gsii. Das goot scho. Doo
muess me nume echli trucke und schiebe. Eifach trucke, gseend si,
jetzt...

Peter: Aber fiin, tiend si doch nid eso wutrge!

Frieda: Jetzt goot s, waarted si, fascht! (sie nimmt seinen Hammer und
schlagt mehrere Male auf den Steckddl... waart dir wott ich s zeige.
Eifach nid welle inegoo, soo no eis druuf und jetzt goot s!

Peter: Nid haue!

Frieda: Ich han doch gar nid ghaue, nur de Stecker echli verbesseret,
gseend si, jetzt hebt er. Drin isch drin...

Peter: (unsicher) Also, jedefalls sitzt jetzt das Kabel. Es het aber ir-gendwo
a dem Kompiuuter nonen Aaschluss ghaa, aber ich weiss nimme wo.
Irgendwo het s nonen Aschluss ghaa.

Judith: Doo isch en Gebruuchsaawiisig, hand si welle doo inne luege?

Peter: Zeiged si emool. S isch vilicht gschiider wemme zeerscht tankt,
bevor me 6ppis macht.

Janine: Ich wott au luege.

Peter: Doo stoot Oppis, aber das isch jo &nglisch!
Judith: (blattert) Alls anglisch.
Frieda: Das verschtoot doch e ken Mdnsch, héochschtens en Anglander.

Janine: Und franzdosisch stoot au nuit, suscht hatt ich s vilicht no chénne
ladse.

Peter: Das hilft 6is alles nid wiiter. Aber vilicht het s dusse nonen Chischte.
Irgend n6imed muess doch die Gebruuchsaawiisig sii. Ich gange
schnéll go luege. (Peter geht hinaus)

Frieda: (schaut ihm nach)Goond si nume, Herr Berger. Und ich luege zum
Kompiuuter. Es het mich doch scho immer Wunder gnoo, was i
sonere Chischte drinnsteckt. Irgendwo mues es doo doch en ligang
ha, und irgendwo muess no de anderi Aaschluss sii, wo de Herr
Berger dervoo gredt het. Soo miini Daame, jetzt zeig ich ine wienen
Kompiuutertechnikerin schaffed. (Sie nimmt einen Schraubenzieher und
den Hammer und beginnt vorsichtig am Gehause desn-@ders
herumzudriicken und herumzuwirgen. Zuerst klopftnaieleise an die
Hulle, danach immer heftiger. Es gibt splitterndedhende Geréusche.)

Judith: Frieda, was machsch doo mit em Schnaggli?

Frieda: Ich luege nur, 6b &cht alles i der Oornig isch. Ich han 6ppis gh6ort
umechrésme, doo inne.

Janine: De Wiirus!
Judith: Jetzt isch er doo!

Frieda: (sie wirgt am Gehause und beginnt es aufzubreclietst, gseend iir.
Mit echli Chraft goot alles, kes Problem.

Judith: Und wenn er usechunt?
Frieda: Wenn wer usechunt?
Judith: De gfédrlech Wiirus. Dee, wo sech i alli Kompiuuter ineschliicht?

Frieda: Kei Angscht! Fir das han ich jo de Hammer. Denn hau ich druuf
und tatsch, - das uberlabt e ken Wiirus.

Janine: Denn isch jo guet!
Judith: Und hau denn nume richtig! Mir wand e ken Wiirus i 6isem Laade.
Frieda: Aber klar, mached 6ich nume e ke Soorge. (sie bricht ihn auf)

Peter. (er kommt zuriick)l der andere Chischte het s niit mee. Ke Ge-
bruuchsaaleitig, e ke Kabel, nttt. Aber Frieda, was mached si denn
mit em Kompiuuter?

Frieda: (sie versucht den Computer wieder zusammenzudriickdn han es
paar Grudsch im Kompiuuter ghéért. Drumm hand mir gmeint es waéri
besser, mer mached s Schnaggli schnall uuf und lueged ine.

Peter: Aber jetzt isch er jo kaputt!
Frieda: Nudt kaputt! Nur echli gschpalte.

Peter. Wenn daas de Herr Gerber gseet, denn chomed er aber
Schwirigkeiten Gber!

Frieda: Aber nid, wenn si nuit sdged! Me gseet iim doch chuum 6ppis aa
und d Judith het doch wuirklech furchtbar Angscht vor dem Wiirus
ghaa. Ich han eifach miessen ineluege.

Janine:  Aber d Judith isch nid tschuld, dass sii am Schnaggli ume-
gschtochered hand!

Judith: (macht bedeutsame Gestelagrewoort, Hand uf s Haérz.
Frieda: Ich han nur fir Oornig gsoorget, nur fir Oornig!

Peter: Ho6red uuf Striite, 166nd mer s. Alli Kabel sind doo. Das chan doch
nid eso schwar sii, de Kompiuuter wider zamezsetze. Schliesslech
han ich iin au chénne usenand naa.

Frieda: Usenand naa und zamesetze sind halt zwdi verschideni Sache.

Judith: Das wissed mir dank au, du Gschiidling. Halffed si doch lieber em
Peter!

Peter: Also, das Kabel mues vo doo nach doo. Und das Kabel mues vo
doo nach doo. Das passt jo!

Frieda: Ich ha s jo scho immer gseit!

Janine/Judith:  Brawoo!

Peter. Und jetzt das Kabel vo doo nach doo. Es passt!
Alle: Brawoo!

Peter: Jetzt sott er lauffe! (Vorwurfsvoll) Wenn iin d Frieda vorher mit em
Schruubezieher nid gschlisse hett!

Frieda: Ich han gar nuut gmacht, ich han nur fir Oornig gsoorget! Und
echli Oornig het no nie 6pperem gschadet!

Peter: Er sotti jetzt wirklech lauffe. (nichts passiert)

Frieda: Jetzt lauf doch scho, du ...ding! (Sie ruttelt am Computer und droht
mit dem Hammer.) Dem seit me suscht Aarbetsverweigerig und uf
Aarbetsverweigerig stoot bi mir d Toodesstroof! (laut und wttend)
Hesch ghoort!

Judith: Losed. (Alle horchen)
Peter: Er macht e ken Wank.

Frieda: (wutend) Ich gibe dir no 10 Sekunde, und wenn denne nid
aafoosch funkzioniere, denn chunsch mi z gspudren utber. 10, 9, 8,
7,...

Peter: Sind sii denne verruckt, das nitzt doch ntt!
Frieda: Das het scho immer gnitzt! Momant, wo bin i gsii? Aa jo, 6, 5,....

Judith:  Halt, ich han en besseri Idee. Mir hand doch d Handynummere
vom Herr Gerber. Peter, liuted si iim doch schnéll aa.

Frieda: (zum Computer)etzt hesch aber nomool Gliick ghaa.

Peter: Aber klar, das isch en gueti Idee. Doo, d Schnellwaal, jetzt... griezi,
Herr Gerber, doo isch de Peter. Ich han en chliini Froog wagem
Kompiuuter, nur en chliini Froog...

Frieda: En chliini Froog isch guet!

Peter: Wie bitte? (zu Frieda) De Herr Gerber frogt, 6b si au im Laade
siged, er hegi si ghort uusrtieffe.

Frieda: Klar, bin ich au im Laade.

Peter. (am Hohrer) De Herr Gerber seit, sii solled sofort foif Schritt vo dem
Kompiuuter ewégg stoo.

Frieda: Foif Schritt, wisoo denn?
Peter: Si bringed nur Ungliick.
Frieda: Ich und Ungliick, das ich nid lache!

Peter: (hort zuerst am TelefonYerstande. Und si welid denne sicher luege,
was i dem Kompiuuter inne isch, und si welid de Kompiuuter mit em
Schruubezieher uufbrache.

Frieda: Also, das isch reinschti Verltiiiimdig, soo 6ppis chiemi mir doch nie
z Sinn.

Peter: (ins Telefon)Jo, ich ha s ire scho gseit. Jo, si het gseit, si weli folge.
Frieda: Ich luege doch nur amigs echli gnauer... (geht zuriick und hort zu)
Peter: Jetzt het si gfolget.

Frieda: Ich, ...also guet, ich gang es paar Schritt zrugg.

Peter: FOoif Schritt seit de Herr Gerber, suscht gabis naachschte Monet e
ke Mieti!

Frieda: Also, mira. Foif Schritt. Aber de Herr Gerber isch doch wirklech
seer misstrauisch.

Judith: Und vilicht nid ganz zu Unrécht.

Peter. Herr Gerber? Joo, si isch jetzt foif Schritt ewagg. Was frooged si?
Ob mer de Kompiuuter iigsteckt hegid?

Judith: ligschteckt?

Janine: Doo isch en Stecker.

